
Vishnutoshini

વિષ્ણુતોષિણી

આત્માનાત્મવિવેકજન્યપરમં બ્રહ્મ પ્રિયં શાશ્વતં
માયાયુક્તમલક્ષ્યતત્ત્વમમલં નાદ્વૈતભિન્નં જગત્ ।

ઇત્થં ગન્ધકુતર્કમન્દસકલં ધ્વંસીકૃતં સાધવં
સંભ્રાન્તં સુરપાર્થસારથિવરં શ્રીદારુ સંપ્રાર્થયે ॥ ૧॥

માયાવાદિમતં સમસ્તકુહકં સત્યં જગદ્વૈષ્ણવ
નિત્યં ત્વં પિબ કૃષ્ણનામ સરસં સેવસ્વ પાદદ્વયમ્ ।

હંહો તત્ત્વમસીતિ વાક્યમલિકં સારં શિરોવેદનં
કિઞ્ચાન્યત્સુખમક્ષયં ભુવિ સખે નીલાદ્રિનાથં ભજ ॥ ૨॥

સિદ્ધે શારીરકેસ્સ્મિન્પ્રચુરતરસુખં ભાસ્કરે પારિજાતે
પૂર્ણપ્રજ્ઞે પ્રદીપ્તસ્તવગુણમહિમા શ્રીકરે શૈવ-શાક્તે ।

શ્રીભાષ્યે વલ્લભસ્ય ત્વણુમયપરમે સર્વવેદાન્તસારે
ગોવિન્દે પૂજ્યપાદે વિલસતિ નિતરાં પ્રેમભક્તિર્હરેર્નઃ ॥ ૩॥

સિદ્ધાન્તો ન હિ માન-તર્કવિષયો નો નિર્ણયસ્તાદૃશૈઃ
નો વાદો ન ચ જલ્પગલ્પરહિતઃ કિં  વા વિતણ્ડારવૈઃ ।

દૃષ્ટાન્તાસ્વયવૈઃ સજાતિકલિતો નો નિગ્રહો દુશ્ચ્છ્લૈઃ
હેત્વાભાસમહાપ્રયોજનમહો મેયે હરૌ સંશયઃ ॥ ૪॥

સિદ્ધાન્તં શ‍ૃણુ પાઞ્ચરાત્રવચનં જ્ઞાનઞ્ચ સઙ્કર્ષણઃ
પ્રદ્યુમ્નશ્ચ બલં ક્રિયા સુરુચિરા સૃષ્ટિશ્ચ સૌદર્શની ।

શક્તિઃ સ્યાદનિરુદ્ધ-વિષ્ણુ-ભગવાન્ વેદાર્થસંસ્થાપકઃ
ચાતુર્વ્યૂહસમાશ્રયો હરિરભૂત્ શ્રીવાસુદેવપ્રભુઃ ॥ ૫॥

મોહાબદ્ધનિપીડિતા હતધિયો નૈયાયિકાસ્તાર્કિકાઃ 
નિત્યં સપ્તપદાર્થતત્ત્વવિષયાઃ કેચિત્તુ વૈ ષોડશ ।

પક્ષ-વ્યાપ્તિ-સહેતુ-માનસહિતાઃ નિઃશ્રેયસાકાઙ્ક્ષિણઃ
વાચાલાઃ ખલુ શુષ્કતર્કમુખરાઃ કિં  વા પરૈર્દુર્જનૈઃ ॥ ૬॥

વિષ્ણુતોષિણી

આજીવે યદિ દુર્ગતિઃ પ્રવિધિના યાજિશ્ચ નીલાચલે
વ્યાજી મા ભવ વાસુદેવ મતિમન્ વાજીવ કાર્યં ચર ।

રાજીભૂતસમસ્તદર્શનચયે ચાવ્જી ચિરં સુન્દરે
સજ્જીભૂતસમસ્તતત્ત્વપુરુષે રાજીવનેત્રે મનઃ ॥ ૭॥

સ્નાનં વેદ્યાં રથગતિસુખં શાયનં ચાયને દ્વે
પ્રાવારશ્ચ પ્રતિદિનમહો ચન્દનશ્ચાપકેલિઃ ।

પાર્શ્વત્યાગો દમનકસહોત્થાનપુષ્યાભિષેકા
ભવ્યા યાત્રા વિપુલલલિતા દ્વાદશૈવ પ્રસિદ્ધાઃ ॥ ૮॥

સત્યાસત્યકથાં પ્રદીપ્ત-મતિમન્ કર્ણૌ કુરુ સ્વાદરં
પ્રસ્થાનીકૃતસર્વદર્શનમતં વક્ષ્યામિ સારં પરમ્ ।

આનન્દામૃતયોગસાઙ્ખ્યસહિતં વેદાન્તવેદાન્વિતં
દૃશ્યાદૃશ્યપદાર્થતત્ત્વસરસં ભક્તિપ્રિયં માધવમ્ ॥ ૯॥

દિવ્યં કોટિશરત્કલાકરરુચં શઙ્ખાકૃતિર્સ્તૈજસં 
નીલાદ્રિપ્રણવાદ્યતત્ત્વગહનં પ્રાચીરબિભ્રત્ત્રયમ્ ।

ચાતુષ્કોણિતનાદવિન્દુરહિતં દીપ્તં ચતુર્દ્વારકં
ત્રૈમાત્રં હરિધામશાશ્વતસુખં વૈકુણ્ઠનામોજ્જ્વલમ્ ॥ ૧૦॥

દ્વાદશ્યાં પ્રિયકાર્તિકે   મલતિથૌ ષટ્કે જગન્નાથ હે
વ્યાઘ્રત્વક્પરિધાનકુણ્ડમુકુટો નાગાર્જુનો  દુર્લભઃ ।

દિવ્યાસ્લૌકિકષોડશાયુધયુતઃ કૈરાતવેશોજ્જ્વલો
રામાનન્દપુરીશ્વર ત્વયિ સખે દુષ્પ્રાપ્યબોધસ્થિતિઃ ॥ ૧૧॥

લીલાં કોલકૃતે કલાકરવૃતે શાર્દૂલવિક્રીડિતે
વાઞ્છાકલ્પવટાવૃતે તટધૃતે દારુપ્રભાભાસ્વતે ।

જ્યેષ્ઠં શ્રેષ્ઠયતે શુભં વિજયતે ગીતાકથાં ભાષતે
ભક્તિં  પ્રાર્થયતે મહાપ્રભુ-જગન્નાથાય તસ્મૈ નમઃ ॥ ૧૨॥

શ્રદ્ધારેણુમહાસુખં વિરહિતઃ શ્રીગુણ્ડિચાવિહ્વલઃ
રજ્જ્વાકર્ષણહીનદુર્બલતરો નન્દાભિધાનોસ્ધમઃ ।

આશા વૈતરણી પ્રભાતકિરણે શ્રીમન્દિરે દર્શનં
ચિત્તે તીવ્રવતી કરોતિ કવિતાં હા ભાગ્યહીનઃ કવિઃ ॥ ૧૩॥

બુદ્ધિં  વર્ધયતે ગુણં ગણયતે કૃષ્ણઞ્ચ રામાયતે

ચિત્તં ચોરયતે સ્વભક્તમહતે કારુણ્યમાતન્વતે ।
શિષ્ટાન્પાલયતે ખલાન્દલયતે કષ્ટં પરાકુર્વતે

ભક્તિં  પ્રાર્થયતે મહાપ્રભુ-જગન્નાથાય તસ્મૈ નમઃ ॥ ૧૪॥
કણ્ઠે હારવિશાલલમ્બિતપદઃ નાનાસુખૈઃ પુષ્પિતઃ

ભાલે દિવ્યશિખણ્ડદીપ્તમકુટઃ પ્રત્યક્ષદીપ્તદ્યુતિઃ ।
નાસાલમ્બિતપુષ્પહારતિલકં શીર્ષે મનોરઞ્જનં

દૃશ્યો વિશ્વગુરુઃ પુરીશપરમો ભક્તિપ્રિયો દારવઃ ॥ ૧૫॥
તપ્તસ્વર્ણસવર્ણમઙ્ગનિચયં  રક્તો રજશ્ચાધરઃ

આસ્યં કૃષ્ણકલાપ્રમુગ્ધસરલં હાસ્યં જગન્મોહનમ્ ।
નેત્રે વીક્ષણમુગ્ધદુગ્ધમધુરં ભૂગોલકોલાગ્રતં

ફુલ્લં ઘ્રાણવિહારચિત્રકુસુમં કો વા તિરસ્કુર્વતે ॥ ૧૬॥
શ્રીમદ્ ગોવિન્દચન્દ્રો નિખિલસહૃદયો નીલજીમૂતકાન્તઃ

શ્રીમદ્રાજાધિરાજો રઘુકુલતિલકો નીલદૂર્વાદલાભઃ ।
શ્રીસત્સઙ્ગાધિરૂઢો  વિપુલપુલકિતો બ્રહ્મદારુપ્રદીપ્તઃ

શ્રીસત્કારેષુ ભાન્તઃ પ્રવિલસતુ તરાં પ્રાર્થના-કામધેનુઃ ॥ ૧૭॥
એષા વિષ્ણુપુરી મહાજનચરી સિદ્ધાન્તશિરોમણિઃ

નિત્યા નીલમણિપ્રકાશસહજા તદ્દારુકોલાગ્રતી ।
ભેદાભેદવિશેષતત્ત્વગહનપ્રત્યક્ષદૃશ્યાસ્ધ્વરી

સ્વાહાકારકરી પ્રભાતસમયે સર્વાર્થસિદ્ધિપ્રદા ॥ ૧૮॥
રાધાકૃષ્ણપદારવિન્દયુગલા સર્વત્ર સઞ્જીવની

તૃષ્ણાતાપવિઘાતિની નિગદિતા સદ્દર્શને શાશ્વતી ।
તર્કાતીતસમસ્તમાર્ગસરલા ચૈતન્યસંયોજિની

સા મા પાતુ વિમુક્તિભક્તિલલિતા માતા મનોરઞ્જિની ॥ ૧૯॥
પ્રેમાલિઙ્ગિતશુદ્ધબુદ્ધનિખિલામ્નાયપ્રભામણ્ડલો

લીલાદૈનિકકૌતુકી રુચિકરી લક્ષ્મીપરાકર્ષિણી   ।
વેશો ભૂષણસુન્દરં નિરુપમં ભોગશ્ચ નાનાવિધૈ-

રર્ચારૂપમિદં હરેઃ પ્રિયતમં શ્રીમન્દિરે નન્દતિ ॥ ૨૦॥
વ્યૂહાતીતસમસ્તદૃશ્યપટલં તદ્દારુદેહાશ્રિતઃ

સૂક્ષ્મસ્થૂલચતુષ્ટયૈર્વિલસિતો   વેદાન્તસારોત્તમઃ ।
નિત્યં તત્ત્વમસિ પ્રધાનપુરુષો માયામયો નિર્જર

આસ્તે મિષ્ટમહાપ્રસાદજનકઃ કૈવલ્યદાતા હરિઃ ॥ ૨૧॥
પ્રત્યક્ષં સુખમૈહિકં ભજત રે આમુષ્ણિકં નૈવ સત્

સમ્ભોગે પુરુષાર્થસિદ્ધિરખિલા સંસારભૂમૌ સદા ।
સ્વર્ગો નાસ્તિ ન વેદમન્ત્રસફલો મૃત્યુશ્ચ મોક્ષસ્થિતિઃ

ચાર્વાકો બહુભાષતે ખલવરો મૂર્ખશ્ચ વાચાલધીઃ ॥ ૨૨॥
દુઃખં જન્મ તથા પ્રવૃત્તિરખિલા દોષશ્ચ મિથ્યામિતિઃ

પૌર્વાપૌર્વવિચારકાઃ શ્રમકૃતાઃ સમ્ભાવયન્તિ પ્રથામ્ ।
સ્વચ્છન્દં ન હિ નાપવર્ગરમૃતં કિં  વૈપરીત્યે મતિઃ

ત્યક્ત્વા ધૂર્તમતં રમસ્વ સતતં ભક્તિપ્રિય પ્રેમિક ॥ ૨૩॥
તદ્દ્રવ્યં ગુણકર્મભેદનિચયં સામાન્યજ્ઞાનં તથા

સપ્તશેષ્ઠ-વિશેષશબ્દવિષયાભાવાઃ પદાર્થાસ્ત્વમી ।
સાધર્મ્યાઃ સમવાયયોગરુચિરા વૈધર્મ્યતત્ત્વાશ્રિતાઃ

રુગ્ણાઃ માંસરસં પિબન્તિ રુધિરં તર્કાન્ધકારેસ્ધ્વનિ ॥ ૨૪॥
શ્રીનીલાચલમૌલિમણ્ડનમણિં  સંવિન્મયં શાશ્વતં

મિત્યાજ્ઞાનવિતાડનં પ્રિયતમં તત્કૃષ્ણવર્ણદ્વયમ્ ।
જિજ્ઞાસાતિબલા પુરીપ્રિયકથા શ્રીમન્દિરપ્રેમિકં

તત્ત્વાતીતમિદં હરેઃ ખિલસુખં કર્ણામૃતં ભાવયે ॥ ૨૫॥
નિત્યા સૌખ્યકરી વિમુક્તિસહિતા વેદાન્તવેદ્યા રતિ-

ર્યુક્તિર્દારુમયી સદૈવલલિતા સ્વાત્માનુસન્ધાયિની ।
વિદ્યા દ્વૈતમહારસા મધુમયી સન્માર્ગસદ્ભાવિની

શ્લાઘ્યા શ્રીપરમેશ્વરપ્રિયતમા ભક્તિર્મહા સાત્ત્વિકી ॥ ૨૬॥
મૂર્તિર્ભક્તિજની   વિશલ્યકરણી નાદ્વૈતવૈયાસકી

નો તર્ક-પ્રબલા ન સાઙ્ખ્ય-સરલા નો યોગ-વિદ્વેષિણી ।
આરાધ્યા તુલસીદલાયિતપદા શ્રીબ્રહ્મદારુપ્રિયા

સંસારામયનાશિની નિગમજા મન્માનસી વૈખરી ॥ ૨૭॥
કૃષ્ણં કીર્તય સુન્દરં શ‍ૃણુ કથાં ગોવિન્દનામ સ્મર

દારુબ્રહ્મ સમર્ચય પ્રિયતમં સેવસ્વ પાદૌ ચિરમ્ ।
સખ્યં શ્રીપુરુષોત્તમે પ્રતિદિનં શ્રીરામદાસો ભવ

સર્વસ્વાત્મનિવેદનં કુરુ હરૌ તદ્વન્દને નન્દય ॥ ૨૮॥

શ્રીમદ્ભાગવતં પુરાણમશનં ગીતામૃતં પાનકં
નિત્યં દારુમુખં નિરીક્ષણમહત્સૌખ્યં પુરીસેવનમ્ ।

તન્નામશ્રવણં સહર્ષયજનં સઙ્કીર્તનં જીવનં
સાક્ષાચ્છ્રીહરિભક્તિસાધકવરં  સુસ્વાગતં કુર્મહે ॥ ૨૯॥

શ્રીક્ષેત્રં પુરુષોત્તમસ્ય સદનં બ્રહ્મમહાવૈષ્ણવો
લીલાદ્વૈતકલાકરો હરિવરો બ્રહ્માણ્ડપિણ્ડાધિપઃ ।

નિત્યં સેવક-સેવ્યભાવલસિતો ભોગાલયે સંસ્થિત-
સ્તદ્દિવ્યં હરિકીર્તનં વિતનુતે પ્રદીપ્તનન્દાસ્ધમઃ ॥ ૩૦॥

દાસીભૂતાં હરેસ્તાં ત્રિગુણપરિહિતાં વિષ્ણુમાયાં સુશક્તિં
વિદ્યાસ્વિદ્યાસ્વરૂપાં પ્રકૃતિપદગતાં  મોક્ષભોગપ્રદાત્રીમ્ ।

મૂલાં સૂક્ષ્માં સબીજાં પ્રચરતિ બહુલાં સૃષ્ટિકાલે પરેશીં
માન્યાં ગણ્યાં ભજેમ્બાં પુરુષસુખકરીં પ્રાર્થયે સર્વદાહમ્ ॥ ૩૧॥

ત્વં બુદ્ધિર્માનસી વૈ ત્વમસિ ચ સકલં જ્ઞાનવિજ્ઞાનરૂપં
ત્વઞ્ચાહાઙ્કારરૂપો વિકૃતિકલુષિતશ્ચેન્દ્રિયાણાં  સમૂહઃ ।

તન્માત્રાણિ ત્વમેવ ત્રિભુવનભવને પઞ્ચભૂતાનિ યાનિ
સર્વાણિ ત્વઞ્ચ તાનિ પ્રવર યદુપતે નાસ્તિ કશ્ચિત્પરો વા ॥ ૩૨॥

જીવાજીવપદાર્થયુગ્મકથિતઃ સ્યાદ્વાદયુક્ત્યાશ્રિતો
બન્ધઃ સમ્બરનિર્જરાશ્રવયુતાઃ મોક્ષશ્ચ તત્ત્વાનિ વૈ ।

સમ્યગ્દર્શનમાદ્યરત્નમમલં જ્ઞાનં ચરિત્રં ત્રયં
સર્વજ્ઞો બહુ વક્તિ નાસ્તિ ચરમં તત્ત્વાન્તરં ભાવયે ॥ ૩૩॥

ભ્રાજત્સત્યચતુષ્ટયેન કરુણો હિંસાવિહીનો   મુનિઃ
શ્રીવિષ્ણોઃ નવમાવતારનિગમપ્રક્ષિપ્તવિધ્વંસકઃ ।

સિદ્ધઃ શાક્યકુલાવતીર્ણભગવાન્ બુદ્ધો મહાવૈષ્ણવઃ
નિર્વાણામૃતધારકઃ સ્મિતમુખઃ પાયાદ્દયાસાગરઃ ॥ ૩૪॥

ઇતિ પ્રદીપ્તનન્દશર્મવિરચિતા વિષ્ણુતોષિણી સમાપ્તા ।

